
1 Pedro

Pedrupa punta kaq kartan
Kay kartatagami apustul Pedro iskribiran.
Payqami Amitunchik Jesucristuwan purir,
yachachikutin uyakuran, chaynulla milagruku-
nata ruratinpis rikaran ima. Chaymi Amitunchik
Jesucristuga Pedruta akraran apustulnin Kkar,
tukuy uyapashanta, rikashanta ima parlakur
intrachikunanpaq. Chayraykumi Pedrupaq mas
intrakanarqa liyishun San Mateo 14.22-33; San
Marcos 8.27-33; 9.2-8; 14.66-72; San Lucas 5.1-11;
San Juan 1.40-44; 21.15-19; Hechos 2.1-5.42; 8.14-
%56; 1160.1—11.18; 12.1-19; 1 Corintios 9.5; Galatas
Pedruqami kay kartataqa iskribiran
Roma pwiblupi kayar, maylapipis Kkriyiq
masinkunapag. Chaymi payqa iskribir
intrachiran Jesucristupi kriyishanrayku

gischakarmapis shachinakunanllapapaq nir.

Pedrumi saludakun
1 Kriyigq masiykuna, nuqami Pedro kani.
Nugatami  Amitunchik  Jesucristo  paypa
apustulnin kar yachachikunaypaq akramasha
katin, kay kartata iskribimuni gamkuna,
Dyus akrashan uk ratulapaq kay pachapi
kawsagkunapaq. Chaga wuk furastiru
yupay tankillapa Ponto pachapi, Galaciapi,
Capadociapi, Asiapi, Bitinia pachakunapi
ima. 2 Chaga qamkunapaqmi Taytanchik
Dyusqa, unaymanta-pacha yachagllana Kkar

akrashushallapa paylapagna kanaykillapapaq.
Chaymi Tayta Dyusqa uchaykillapamanta
llakipashurllapa, Santu Ispiritunrayku kusa
allinpaq  tikrashuranllapa  Jesucristulatana
kasur kawsanaykillapapaq. Chayna pay
yawarninta iChashanrayku shumaqchakashana
kanaykillapapaq. Chaymi Taytanchik Dyusman
mafiakuni tukuy imapi yanapar, kusa shumaqta
kawsachishunanllapapaq nir.

Jesucristupi kriyir aligriyar kawsashunllapa

3-4 jAlabashun Amitunchik Jesucristupa Taytan
Dyusta!l Chaqa kusa allin payga. Chaymi
llakipamarninchikllapa Wamran Jesucristuta
wanushanmanta kawsachimuran, paylapina
kriyir manana wunay kawsayashanchiknul-

lanachu kawsanallapapag. Chaynu paylata
kasurgami “Maydiyaga Dyuswan  syilupi
kawsayashun” nir kunfyakanchik. Chaymi

chaypiqa mana ismuq, mana chakiq, chaynulla
mana tukukaq irinsyanchikta qumashunllapa.
5 Chaga Taytanchik Dyusmi kusa pudirniyjun
kashanrayku paypi kriyisha kuytamanchik.
Chaymi tukuy nishankuna kumplikatinnaqa,
Jesucristo shamur washamashunllapa.

6 Chayraykumi gamkunaqa kusata aligriyankil-
lapa, michka kay tyimpukunapi ratulapaq
rigchaq imakunapi gischakarmapis. 7 Piru chay
gischakaykunaqami sirbimanchik intrakanapaq
Tayta Dyusqa allinpaq rigsimanchik nir. Chaqa
imanutaq urumataqa ninapi chulluchir tukuy
chay mana allin kagkunamanta akranllapa.
Chaynumi qamkunapis qischakar imaqa

allinlata ruragkunana tikrakankillapa. Piru
yaChashanchikllapanu uruqami tukukan, ashwan
gamkuna chay kriyishaykillapagami mana

maydiyapis tukukanayjunchu. Chaynu
allita kriyitkillapagami, Jesucristo shamur
kusata aligriyar, alabar, “Chiqaptami

munamashaykillapa” nishunqallapa.

89 Qamkunagqami Jesucristuta mana pay
payllata rikasha karmapis kusata munankillapa,
chaynulla kusata paypaq yarpukunkillapa ima.
Chaymi chaynu kriyir washakayanchikllapa
nir yacharqa, kusala shumaq ukmanta mana
shaykuq aligriyankillapa, jAmitunchikllapaqamiri
kusala chiqap llakipakuq kar,  llakipar
washamashanchikllapa! nir.

10 Unay tyimpupimi Dyusga rimagninkunata
kaynu rimachiran: “Maydiyaqashi runakunata
llakipar washayanqa” nir. Chaynu Dyus
rimachishanpaqmi, chay rimagninkunaqa chay-
lapi yarpuqllapa: Imanutaq chay washakayqa
kanga nir. 11 Nataq Jesucristupa Ispiritun
Dyuspa rimaqninkunata yachachiran kaynu:
“Dyuspa Akrashan Cristunmi kusata qgischakar
wanunga. Wanushanmanta qashan kawsamur,
tukuy kuntragninkunata binsirnagami ringa
syiluman allita tukuy imata rikaq” nir. Chaymi
Dyuspa rimaqninkunaqa kusata yacChayta
munaranllapa Ispiritu nishanta: “;Piraq chay
gischakaq runaqa? ¢Ima tyimpuraq kanga?” nir.
12 Chaynu nir kusalata yarpupakutinllapami,
Tayta Dyusqa paykunataqa intrachiran chay
washakayqgashi mana paykunapa tyimpunpichu
kar, ashwan kanan tyimpukunaraq kananpaq

nirr. ~ Chaypaqmi kanankunaqa Jesucristupaq
tukuyla yacChachikugkunataga, Tayta Dyusqa
syilumanta Santu Ispiritunta ka¢hamur yanapatin,
yachachikutinllapa ~ kriyirna  washakanllapa.
Chaynu  katinmi chay  washakaypaqqa
angelkunamapis mana intrakashanllaparayku,
kusalata intrakayta munanllapa: ¢Imanu kartaq
Tayta Dyusqa, kusala uchayjun runakunataqa
washayanqa? nir.

Dyusqami munan allinlata rurar kawsanalla-
papaq

13 Chayraykumi kusa allita yarpur, tantyakar
ima kusa allinlata kawsayllapa. Chaynugami
kusa allita kamakasha yupay kayankillapa kanqga
“Dyusninchikmi kusa allin kar; Jesucristo qashan
shamutin, tukuy imapi yanapamashunllapa”
nir. 14 Chaymi Dyuspa chigap wamrankunana
karqa, amami imanutaq unay manaraq
Dyusta rigsiyarmaqa kawsaq Kkankillapa,
chaynuqa kawsankillapanachu. 15 Ashwanmi
chaykunataqa dijar, tukuy imapi kusa allinlatana
kawsayllapa, imanutaq akrashushallapa
Dyusninchikmaga allinla chaynu. 16 Chaypaqmi
Dyus nitin iskribikashakunapiga nin: “Kusa
allinlata kawsayllapa, imanutaq nugamaqa kusa
allinla kani chaynu” nir.

17 Chaqa allita yarpuyllapa: Taytanchikllapa
Dyusqami  mayqantapis mana ukmanta
ukmantachu rikamanchikllapa. Ashwanmi
tukuylata imatapis rurashanchiknulla karanlata
rikar yaChamanchikllapa nir. Chaymi gqamkuna
Dyusninchikta “Taytay Dyus” nigkunaqami, kay

pachapi uk ratulapaq kawsayashaykillapapiqa,
payta mancharla kawsankillapa. 18 Chaqga
gamkunaqgami, unay rukuykillapakuna yupaylla
manana washakanaykillapapaq katkillapamapis,
Tayta Dyusqa washashushallapa. Piru chay
washashunanllapapaqqgami, Tayta Dyus
pagrakusha. Chaynu pagrakurmapis, manami
chay tukukanayjun urukuna, platakunawanchu
pagrakusha. 19 Ashwanmi Tayta Dyuswan
pullachamanallapapaqqa, Jesucristo kusala
shumaq yawarninwan rantimaranchikllapa.
Chaqa payqami nuqganchikkunapaq wanuran
uk kusala allin uyshita yupay. 20 Chaypaqmi
Tayta Dyusqa manaraq kay pachata rurayarlla,

nishallana karan: “Wamraymi wanunga
runakunata washananpaq” nir. Chayraykumi,
kanankunaqga Jesucristuga shamusha

llakipar ima washamanallapapaq. 2! Chaqa
Jesucristuraykumi, qamkunaqa yachankillapa
imanumi Tayta Dyusqa payta wanushanmanta
kawsachimur pullakuran nir. Chaymi
gamkunapis tukuy chaykunata yacharqa, allita
Tayta Dyuslapi kriyir yarakuyankillapa maydiya
pullakushunanllapakaman.

22 Piru Santu Ispiritu yanapashutinllapami
chiqgap Dyus nishanta intrakashaykilla-
parayku, allitana kwintata qukashaykil-
lapa, shumaqta kawsar  uknikillapata
llakipanaykillapapagmapis. = Chaymi kananga
uknikillapa wuknikillapa kusa allinla tukuy
shunquykillapawan, tukuy jwirsaykillapawan
ima llakipanakunkillapa. 23 Chaqa chay
kriyishaykillaparaykumi, mushugmanta nasisha

yupay kankillapa. Piru manami taytaykillapa,
mamaykillapa kay pachapi uk ratulapaq chay
paykunamantachu nasishaykillapa. Ashwanmi
Tayta Dyuspa rimanan tukuy tyimpupaq
chaypi kriyishaykillaparayku, mushuqmanta
nasishaykillapa yupayqa. 24 Chaqa Dyus nitin
iskribikashakunapimi nin:
“Tukuy runakunami qiwa yupay uk ratulapag.
Chaynu katinmi yachayashan, puytiyashan-
mapis,
giwapa tuktun yupay mana tukuy tyimpu-
paqchu.
Chaqga qiwa chakitin, tuktunmapis daskaqla
ratan.
25 Piru Amitunchikpa rimayninqami tukuy tyim-
pupaq” nir.
Chaymi chay kusala shumaq rimaynin-
llata gamkunatapis yachachishushallapa
washakanaykillapapaqqa.

2

1 Chayraykumi tukuy mana allin kagku-
nataga amana rurayllapanachu. Ama
ingafianakunkillapachu.  Ama shimikillapalawan
Dyusta kasuq yupay tukunkillapachu. Ama
inbidyanakuyllapachu. Chaynulla dijayllapa
tukuy  washanchikta rimapanakuymatapis.
23 Chaymi chaynu karnaqa, imanutaq uk
wamritumaqa chigap lichi kaqlata kusalata
munan, chaynu qamkunapis Dyus nishanta
kusala masta intrakayta munar kawsayllapa.
Chaymi chaynuqa washakashaykillaparayku



1 Pedro 2:4 vii 1 Pedro 2:7

Amitunchikman masta gimikankillapa, “Kusala
allin” nir yacharna.

Jesucristumimana tukukaq shumaqrumiyupay

4 Nishaykillapa: Amitunchik Jesucristutami
chay mana paypi kriyigkunaqa, uk mana
sirbiq rumita yupay itakuranllapa. Piru Tayta
Dyuspaqgami, Jesucristuga uk kusala shumag,
kusala sirbiqg rumi Kkaran. Chayraykumi
ashwan waran waranga masta, Jesucristuman
gimikayllapa. = > Chaynugami Tayta Dyusqa
gamkunatapis uk kusala shumaq rumipaq yupay
tikrashungallapa. Chaymi gamkuna chaynu kusa
shumaq rumi katkillapaqa, chay rumillawan
Tayta Dyusqa uk wasita ruranga. Chaynullapismi
uk kusa shumaq kurapagna akrashungallapa
paytana sirbinaykillapapaq. Chaynuqami, Dyus
munashanlatana ima rurar, uk kusala shumaq
ufrindita yupayna paymandga qgimikankillapa
aligriyachinaykillapapaqqa. 6 Chaymi
Jesucristullapaq Dyus nitin iskribikashakunapi
kaynu nin:

“Sion pwiblupimi Churashaq
uk kusa shumagq, uk kusa sirbiq rumita.
Chaymi chay paypi kriyigkunataga kusata yanap-
atin
mana pingaypiqa kidanqallapachu” nir.

7 Chaymi gqamkuna chay kusala shumaq ru-
mipi kriyigkunapaqqga, chay rumiqa kusala sir-
biq. Piru chay mana kriyigkunapaqgami, Dyus
nitin iskribikashannu kaynu nin:

“Chay llutakugkuna kay rumiqga mana sirbinchu
nir itakushanllapami,

ashwan kusala shumaq rumipaq tikrakasha”
nir.

8 Chaynullami ninpis:

“Chay rumipimi trumpisangallapa” nir.

Chaga paykunagqami, Dyuspa rimayninpi
mana kriyinashanllaparayku trumpisangallapa.
Chaynu unaymanta-pacha mana kriyinashanlla-
paraykumi trumpisananllapapaqna karanllapa.

9 Piru qamkuna kriyigkunagami Dyuspa
kagninkuna kusala allin kanaykillapapaq
akrakashaykillapa. Chaynu karmi Dyuspaqqa
kusala chigap kurankunana kankillapa, Dyus
munashanlatana ruranaykillapapaq. Chaynulla
paypa kagninkunalana kanaykillapapaq.
Chaymi kananga tukuy chay tutaparagmanta
llugshishana kar, kusala shumaq achkillapina
kankillapa Dyus kusala allin rurashankunatana
parlakunaykillapapaq. 19 Chaga qamkunaqami,
unayqa Dyuspa mana kaqninkunachu kaq
kankillapa. @ Piru ashwan kanangami paypa
kagninkunana kankillapa. Chaynulla unayqa
Dyusqa mana llakipashuqllapalamapischu. Piru
kananga kusalata llakipashuyanllapa.

Dyusta sirbinaykipaq kawsayllapa

11 Munashay ukniykuna, qamkunagami
kay pachapiga furastiru yupay, mana tukuy
tyimpupaqchu kankillapa. = Chaymi rugashu-
nillapa, ama gqamkunalla munashaykillapata
rurar kawsanaykillapapaq. Chaga mana
allin yarpuykunami, imanupis mana allinta
rurachir, Dyusmanta chiganchamananchikllapa.
12 Chay-ari allinkunata rurar kawsayllapa, chay

mana kriyigkunawanga. Chaynuqgami michka
gamkunapaq kusa mana allinta rimayarmapis,
kwintata qukar ninqallapa: “Alliptami wak
runakunaqga Dyus munashanta ruranllapa” nir.
Chaymi ashwan Dyuspi Kkriyirna, jwisyu diya
Chamutinqa Dyusta alabanqgallapa.

13 Amitunchikpi kriyishaykillaparaykumi, kay
pachapi kaq gubyirnuykillapata kasuyllapa.
Chaga paygami kay pachapiga mantakug-ari.
14 Chaynulla kasuyllapapis chay gubyirnuykil-
lapamanta kaq wakin mantakugkunatapis.
Chaqa paykunaqami, kay pachapi mana allin
ruragkunata rikar kastigananpaq numrakasha.
Piru chay allinta ruragkunata-shuypaqa
yanapananpaq. 15 Chaqa Taytanchik Dyusmi
munan, kriyigkunaqa tukuywan kusa shumagqta
kawsanaykillapata. Chaynami, chay sunsunulla
kawsaqgkuna, chaynulla Dyusninchikpaq mana
allinta rimagqkunamapis, manana imatapis mana
allintaqa rimananpaqnachu.

16 Ukniykuna, puytinkillapami  tukuy
ima munashaykillapata rurayta, piru allin
kaqglata. Kuytawkish “Tukuy imatami rurayta
puytini”  nir rurayarqa, uchakushamana
rikaritkillapa. Ashwanmi tukuy imata rurarpis
Dyus munashannulla rurankillapa paypi allita
kriyishaykillaparayku. 17 Chaymi tukuylata
rispitar kawsayllapa. Kriyiq masikikunata
llakipayllapa. Dyusta manchar shumagqlata
sirbiyllapa. = Chaynulla gubyirnuykillapatapis
kusala rispituwan kasuyllapa ima.

Qischakarpis shachinakushunllapa Jesucristo

yupaylla

18 Dyuspi kriyiq masiykuna,
yachashanchikllapanu  tukuy patrunkunagami
mana chayllachu. Wakin patrunkunagami

kusala bwinu, mana das pifiakunchu ima.
Piru wakinkunaqami, kusala malo, dasla
pifiakun ima. Chaynu katinllapamapis tukuy
paykunatami kasunkillapa. Qamkunagakish
yarputkillapa chay allin kagkunalata
kasunallapapaq allin nir. 19-20  Chaymi
nishunillapa: Kriyishaykillaparaykula
gischashutinllapa shachinakutkillapagqami,
Dyuspa naypanpiqa kusala shumaq kanga
nir. Piru mana allinta ruratkillapa chaypaq
gischashutinllapaqami, mana shumaqchu
kanga Dyuspaqqa. 2! Chaqga Tayta Dyusqami,
chaynu qischakar imamapis payta sirbinal-
lapapaq akramashanchikllapa. Yarpuyllapa
Jesucristupi, paygami  uchaykillapamanta
washashunanllapapaq chaynu gischakarmapis
shachinakuran. Chaynu gischakashangami in-
trachimanchik, nuganchikkuna gischakarmapis,
pay yupay shachinakunallapapaq nir.
22 YaChashanchikllapanu Jesucristugami,

mana imalapimapis uchakuranchu.
Chaynulla manami llullakurlamapischu ri-

maran.

23 Chaynullami chay kuntrankuna mana
allinta  willatinllapapis, paygqa manami
ima mana allintapis willaranchu. Chaymi
gischatinllapamapis, payqa manami

niranchu, maydiyaqa gamkunatapis chaynu
gischashaykillapa nirqa. Ashwan tukuy

chay mana allinta ruraqgkunata, Tayta Dyus
tukuyta rikar yaChagpa makinman Churaran
payna rikar yachananpaq nir. 24 Jesucristumi
kusalata qgischakaran uchanchikllapamanta
washamanallapapaq. Payllami chuqri chuqri
kruspi gischakar wanuran uchanchikkunamanta
allichar shumaqchamanallapapaq. Chaynugami
ruraran uchanchikkunapaqqga wanusha
yupayna kar, amana uchakurchu shumaqtana
kawsanallapapaq. 25 Chaga unaygami Dyusta
mana Kkasuraykillapachu. Chaymi uyshita
chinqasha yupay puriraykillapa. Piru kanangami
Jesucristumanna tikrakashaykillapa. @ Chaymi
payga uk michikuq yupay kuytashuyanllapa,
tukuy saqra imakunamanta washashuyanllapa
ima.
3

Masayjunkunaqa kaynu kawsangqallapa

1-2 Kriyiq masiykunamanta, warmi kagkunata
nishaykillapa: Qusaykillapata allita kasur
shumaqta kawsayllapa. Chaynu shumaqta
kawsatkillapa, chay qusayki mana Kkriyiq
karmapis kwintata qukar ninga: “Kriyis-
hanraykumi waknuga kawsan” nir. ~ Chaymi
paypis Jesucristupi kriyinga, kusa shumaq
rispituwan kawsashaykillapata rikarla, mana
imata willar ima yachachishaykillaparaykuchu.
3 Kriyiq masiykuna, manami anaykillapalapi
kusala ukmanta fagsakur, Kkusala Chaniyjun
urumanta rurakasha imata yakakur chaynulla
kusala Chaniyjun rachpata yakakur imachu, kusa
shumaqqa kankillapa. 4 Chaynu anaykillapalapi

mudakunaykillapamantaqami, tukuy imapi
allinla kaqpaq yarpushaykillapa, chaynulla
qusaykillapata kasushaykillapa kusala allinga.
Chaynu karmi, Tayta Dyuspa naypanpiqa
kusala shumaq allin kayankillapa kanqa.
> Chaynumi karan unay tyimpupi warmikunapis.
Paykunagami Dyuslapi kusalata kunfyakar,
qusanllapamatapis  kusalata  kasur ima
kawsagllapa. ¢ Yarpushunllapa rukunchikllapa
Sarapaq. Paymaqami runan Abrahamta kusalata
kasur, uk mantakugpaqgna rigsiran. Chaynumi
gamkunapis rurayllapa qusaykillapawanga.
Chaqa chaynu Tayta Dyusta allita kasur
chaynulla qusaykillapata kasur imaqami,
imanutaq chay warmisita Saramaga mana
imamantapis manchakur imachu kawsagq,
chaynu kayankillapa kanqga. Chaynuqami
Sarapaga wamran yupayna kayankillapa.

7 Qamkunapis ullqu kagkuna, shumagqta
kawsayllapa warmikillapawan.  Yarpuyllapa:

Warmikipismi kusata sirbin nir. Chaqa
warmikillapaqari mana gamkuna yupay
jwirsayjun  karmapis, Dyuspa  wamran

kar, paywan maydiya kayanqga, qgamkuna
yupaylla. Chaymi warmikita rispitar shumagqta
kawsayllapa. Chaynuqami Dyusqa uyapanga
payman mafakutkillapamapis.

Allin runakunami qischakan

8 Nishaykillapapis: Shumagqta tukuynikillapa
kawsayllapa, uk yarpuylana kar llakipanakur
ima taytaykillapamanta mamaykillapamanta
uknikillapawan yupay. Amami kusa kani

nir imachu, llakipakur ima mana imayjun
yupay kawsayllapa. 9 Chaynulla maygan
ima mana allinta rurashutinllapapis, amami
gamkunaga mana allintaga rurankillapachu.
Maygan jurapashutinllapapis, amami
gamkunaga jurapankillapachu. Chaymi imanu
rurashutinllapapis = Dyusman  mafakuyllapa
bindisir yanapananpag. Chaga Dyusqgami
shumaq bindisikasha kanaykillapapaq
akrashushallapa. 1012 Chaypagmi Dyus nitin
iskribikashankunapiga nin:
“Mayqanpis shumaqta kawsayta munaqqa,
ama ima mana allinta rimangachu.
Chaynulla amami llullakungalamapischu.
Chaqa Amitunchikgami allin kagkunata kuytan.
Chaynulla mafiakutinpis uyapan.
Nataq chay mana allinta ruragkunamantagami
payqga chiganchakan.
Chayraykumi qgamkunaqa, ama ima rigchaq
mana allintaqa rurarchu,
ashwan allinlata rurar shumagqchanakur ima
kawsayllapa”.

13 Allita yarpuyllapa: Maydiyapis allinlata
rurar kawsatkillapaga, mana mayqanpis
gischashunanllapapaqqga allin yupaychu.
14 Piru allinlata rurar kawsashaykirayku
gischashutinllapamapis, = Dyuspaqqa kusala
shumaqgna kankillapa. Chaymi chayta
yaCharga, ima pasashutinllapapis amami
manchakunkillapa imalapischu, chay mana
allinta rurashugkunamantaqa. 15 Ashwanmi
tukuy  shunquykillapawan  Amitunchiklapi
yarpukunkillapa. Chaymi ninkillapa: “Kusala

puytiq Amituy Jesucristulatami manchar
sirbishaq” nir. Chaynu karnaqa gischakarmapis
kusalata aligriyatkillapa, mayqanpis kaynu
tapushunmanllapa: ¢Imaraykutaq aligriyankillapa
gischakarmapis? nir. ~ Chaynu tapushutin-
llapagqami, ama manchakurchu aligrila das
willankillapa. Piru amami kusa kani nir imachu,
shumaglata willankillapa kriyishaykillaparayku.
16 Chaynulla amami mana allinta yarpur
imachu kankillapa tapushugllapakunawanqa.
Chaynu shumaq paykunawan Kkar, Jesucristupi
kriyishaykillapapaq shumaqta willatkillapa
imaqami paykunaqa pinqakungallapa shumaqta
rimashaykillaparayku. 17 Chaymi mana allinta
rurashanchikrayku gischakanamantaqa, ashwan
allinta rurashanchikrayku qischakanapaqqga
allin, Dyusninchik chaynu gischakanapaq nisha
katinqa.

18 Nishaykillapa, imanutaq Jesucristumaqga,
paylla gischakaran uk kutila tukuy tyimpupag,
uchanchikllapamanta washamanallapapaq.
Paygami kusala allin karmapis Dyuswan
pullachamanallapapaq tukuy mana allin
kagkunapaq gischakaran. Chaynullami paypa
kwirpunga wanuran, piru Ispiritungami mana
wanuranchu. 19-20  Yachashanchikllapanumi
Noepa tyimpunpi runakunaqa Dyusta mana
kasurchu wanuran. Chaynu wanurllapami
prisukasha yupayna kidaranllapa. Chaymi
ashwan Jesucristuta wanuchir pampatinllapaqa
Ispiritunga rir, chay wanusha prisu yupay
kagkunata willaran. Chaqga chay tyimpuqami
Tayta Dyus yarpuran, imanupiqachi Noé chay

wampuq wasita rurar tukchinankamanga
kasumanmanllapa nir. Piru mana kasushan-
llaparaykumi, wanuranllapa. Nataq Noemi
ayllunkunawanga uchu karanllapa. Chaymi
Dyuspi kriyishanllaparayku aykala karmapis
washakaranllapa yakumantaqa. 2! Chaynullami
kanan nuqganchikkunapis Jesucristupi Kkriyis-
hanchikraykuqa shutikunchikllapa ima. Piru
kriyishanchikraykulami washakanchikllapa.
Chagqa vyakupi shutikur imagqa manami
kwirpunchik tiqgti kashanraykuchu yakumanga
yaykunchik. Ashwanmi chaynuqga rurayanchik
yarpunapaq uchanchikta wanuchiq yupayna
kar, Dyuspa naypanpiqa kusa allinla shunquyjun
imana kanallapapag. Chaymi chaynu
shutikurqa intrakayanchik Jesucristo wanur,
gashan  kawsamushanrayku, washakayta
puytinchikllapa nir. 22 Kanangami payqa
syiluman risha, Dyuspa allilaw gichqanpi tayan,
tukuylata rikar ima mantamarninchikllapa.
Chaymi Dyuspa angelninkuna, chaynulla tukuyla
rikaypaq mana rikaypaq mantakugkunamapis
Jesucristuta manchar kawsanllapa.

4

Imanu kanapaqtaq Dyus yanapamashanchik
chaynula kar sirbishunllapa

1 Kriyiq masiykuna, imanutaq Jesucristumaqa
uchanchikmanta washamanallapapaqqa
kusalata qischakaran, chaypaq yarpurlami
paypi kriyishaykillaparaykuqga qischakarmapis
shachinakunkillapa. Chaqa mayqanpis gqischakar



1 Pedro 4:2 Xvi 1 Pedro 4:7

ima shachinakugqami, chay mana allinta
rurachikuqtaga limpu binsinga. 2 Chaynugami
manana pay munashanta rurarnachu, ashwan
Dyus munashanlatana rurar kawsanga tukuy
kawsayashanpiqa. 3 Piru kusala achka tyim-
putami qamkunaqa Jesucristupi mana Kriyirqa,
chay wakin mana kriyigkuna yupay uchakur
kawsashaykillapa. Chagqa gamkunagami
kwirpuykillapa munashanlata rurar, ukwan
ukwan punuyta munar, kusalata upyapakur
machar, kusala mana allin fyistakunaman
rir, kusalata mikupakur, chaynulla chay
yanga dyus nishanllapakunata adurar, ima
kawsaq kankillapa. 4 Unay chaynu kasha
karmapis kananqa manana chaynullata rurar
kawsatkillapami, chay mana kriyiq runakunaqa
kusalata gamkunapaq yarpupakunllapa. Chaymi
mana paykunawan kashaykillaparayku kusala
mana allinkunata rimar ima jurapashunllapa.
5 Piru chaynu rimarmapismi, maydiyaqa
Tayta Dyuspa naypanman qimikanqga, pay
rikar yaChananpaq. Chaqa Tayta Dyusmi rikar
yathan wanushakunata, kawsagkunamatapis.
6 Chaymi imanutaq unay runakuna allita
Dyuspa shumaq rimayninta yachachikugkunamaqa,
unay rukunchikkunata yachachiranllapa.
Chaymi paykunaqa Kkriyiranllapa. Chaynu
kriyishanllaparaykumi,  kusalata qischakar
ima wanuranllapa. Piru chaynu kwirpunllapa
wanusha katinmapis, paykunagqa Dyuswan
pullana.

7 Nishaykillapa ukniykuna: Jwisyu diyami
shipchamunna, kay pachapi tukuyla ima

kagkunapis tukukananpag. Chayraykumi
gamkuna kriyig masiykuna allita yarpur,
tantyakar ima, waran waran Tayta Dyusman
mafiakurla kawsayllapa. 8 Piru kusala mas
allinmi kanman qamkunapura kusalata
llakipanakunaykillapapag. Chaynu uknikita
llakiparqami, mayqan kusa mana allinta
rurashutinllapapis pirdunayankillapa kanga.
9 Chaynulla uknikillapa uknikillapa wasikillapapi
samachinakuyllapa, uknikipaq ama ukmanta
yarpur, kwashayar imachu. 10 Chaymi
imanutaq Taytanchikllapa Dyus uknikillapata
ukmanta chaynulla uknikillapatapis ukmanta
ima ruranaykillapapaq yanapashushallapa.
Chaynu katinqa chay yanapashushanllapanula
uknikikunata yanapayllapa. 11 Mayqannikillapa
yachachikurpis shumaqta yachachikuyllapa.
Chaymi chay rimar yachachikushaykillapapiqa
Dyus rimasha yupay kananpaqg. Chaynulla
mayqanta yanaparpis, yanapayllapa Dyus
imanutaq munashannulla. Chaymi Jesucristupi
kriyishaykillaparaykuqa tukuy imatapis
allinlata rurankillapa, Taytanchik Dyusta
alabananllapapaqqa. Chaga tukuy imapis

Taytanchik  Dyusllapaqgmi. Chaynulla
pudirninmapis tukuy tyimpupaq. jChaynumi
kanga!

Kriyishanchikrayku  qischakarpis  shachi-
nakushunllapa

12 Kriyig masiykuna, gqamkuna Jesucristupi
kriyishaykillaparayku  qischakarpis = amami
ninkillapachu: “¢Imapaqtaq kaynu qischakani?”

nirqga. Chaqa chaynu qischakar imamapis
shachinakutkillapami Tayta Dyusqa yachanayanna
chiqaptami qamkunaqa paypi kriyinkillapa
nir. 13 Ashwanmi chaynu gischakarmapis
aligriyayllapa, imanutaq  Jesucristumaga
gischakarmapis shachinakuq nir. Chaqa
kanan chaynu qischakar shachinakurllagami,
maydiyaqa llipyalla pudirninwan shamutinga
paywanna kusalata aligriyankillapa.
14 Nishaykillapapis: Kusala  shumaqgmi
kanqga Jesucristupi kriyishaykillaparayku
jurapashutinllapa shachinakugkunaqga. Chaqa
Tayta Dyuspa llipyalla Santu Ispiritunmi
imuraspis kusalata yanapashuyanllapa
shachinakunaykillapapaqqa. [Piru chay
Chignishugkunagami Dyuspa Santu Ispiritunpaq
mana allinta rimanllapa.  Nataq gamkuna-
shuypaqami shumaqta kawsashaykillaparayku,
kusalata alabanqallapa.] 15 Qischakarmapismi
Jesucristupi kriyishaykillaparayku qis-
chakankillapa. Amami qischakankillapachu
wanuchikushaykillapapaq, suwakushaykilla-
papaq, mana allinta rurashaykillapapaq, ukpa

imankunaman yakapakashaykillaparayku
imachu. 16 Piru Jesucristupi kriyishaykilla-
parayku qischakargami, ama pinqakunkil-
lapachu. Ashwanmi Taytanchik Dyusta

alabankillapa chay gischakashaykillaparaykuqa.
17 Chaqa kananqami Dyusqa qallariyanna
wamrankuna kagkunata rikar yachaq, allitachush
nugapi kriyin managachu mana nir. Chaynu
wamrankunallata rikayatinqa, paypa shumaq
rimayninta mana kasugkunata rikar yachatinga,

imanangallaparaq paykunaqa.
18 Chaynu allin runakuna washakananpaq traba-

jusu katinga,

¢imanangqallaparag-ari Dyusta mana kasur
uchakugkunaqga?

Imanupis mana washakayta puytingalla-
pachu.

19 Chay-ari, Dyus munashanta rurar
gischakagkunaqa, ashwan Dyus munashanllata
rurar kawsanmanllapa. Chaynulla bidanllapata
Dyuspa makinpi dijanmanllapa. Chaqga
ruramashanchikllapa Tayta Dyusqami
imuraspis pullanchikllapa kananpaq kar, mana
dijamanchikllapachu.

S

Kriyigkunata rikagkunaqami kaynu kanqa

1 Nuga Pedrumi Jesucristupa sirbignin kar,
kriyiq masiykunata rikar yachachiq chay kani.
Chaga nuqaqami rikasha kani, Jesucristo
imanu uchanchikllaparayku qischakar kruspi

wanutinmapis. Chaynu karmi, kananqga
gamkuna kriyiqgkunata rikar yachachikugkunataqa
rugar ima yanapashunanillapa. Chaqga

gamkunapismi nuqa yupay sirbikuyankillapa.
Chaymi Jesucristo maydiya llipyalla
pudirninwan shamutinga, mantakuyashanpina
kayashunllapa. 2 Chaynu tantalana washakasha
kananllapapaqqga, gqamkuna chay kriyigkunata
rikar yachachir michikuq yupay kagkunaqa,
allita kuytankillapa Dyus akrashan uyshita
yupay kaq wamrankunata. Chaymi imatapis

ama amalaschu rurar, ashwan  Dyus
munashannu aligrila rurankillapa. Amami
chay rurashaykirayku pagrakanaykillapapaq
yarpur imachu rurankillapa. Ashwanmi
imatapis rurankillapa kusa aligrila, ama
kwashallachu. 3 Piru chaynu uknikillapata
rikarqa, kuytawkish qgamkunaga paykunapa
mantaqnin yupaymana tukutkillapa. Ashwanmi
kusala shumaqta Dyus munashannula kawsar
paykunataqa rikachinkillapa. ¢ Chaynu allin
kaqlata rurar ima kawsayatkillapa, maydiya chay
michikugkunapaq mantaqnin chiqap michikuq
Jesucristo shamutinga, kusala shumaq llipyalla
mana tukukaq kurunatana aypanaykillapapaq.

5 Chaynullami gamkuna musu kagkuna, rikar
yachachishuqnikillapata kusala rispituwan kasuyl-
lapa. Chaynullapis uknikillapa uknikillapa ama
kusa kani nirchu, kasunakur kawsayllapa. Chaqa
“Dyusqami kusa kani nigkunamantaqa

chiqanchakan.
Piru chay mana kusa kani ima nigkunata-
shuypaqa
kusalata yanapan”.
6 Chayraykumi imata rurarpis, ama Kkusa
kani nirchu tukuy imata puytiq Dyusninchik

munashanlata  rurankillapa. Chaynu
ruratkillapami maydiya Tayta Dyus shamurqa
tukuypa naypanpi nishungallapa: “Kusala

allinta rurashaykillapa” nir. 7 Chayraykumi
ima pasashutinllapapis ama chaykunalapaq
yarpur llakirchu, chay pasashushanllapataqa
Dyuspa makinpina dijayllapa, jTaytay Dyusmi
llakipamanga! nir.

8 Piru allita tantyakar, rikéhakushala
yupay kar kuytakankillapa. Chaqa chay
Chignimagninchik dyablugami, imanutaq liyun-
maga mallagnarqa qaycChakur purin imatapis
mikunar, chaynumi nuqanchikkunatapis Tayta
Dyusmanta chiqanchamanayanchikllapa.
9 Chaynu katinmapis manami gamkunalachu
chaynuga  gischakayankillapa, ashwanmi
maylawpipis Kkriyigkunaqa qamkuna yupaylla
gischakayanllapa. Chaymi chayta yachar
imaqga, chay mana allin rurachikuqta mana
kwintacharnachu, ashwan masta animakur ima
chay kriyishaykillapanulla shachinakunkillapa.

10 Chaqga nishaykillapapis:  Kay pachapi
kriyishaykillaparayku uk ratulapaq qis-
chakayatkillapamapismi, Taytanchik Dyusqa
kusalata llakipashurllapa yanapar Kkusala
allinpaq, allita kriyiqpaq, kusala jwirtipaq,
chaynulla chigapta washakasha kanaykillapapaq
ima tikrashungallapa. Chaynugami tukuy
tyimpupaq Tayta Dyus mantakuyashan
luryanpina kayankillapa kanga Jesucristuwan
pullana. 11 jChaymi chayta yaCharqa paylata
alabashunllapa! iChaga paygami tukuy
tyimpupaq mantakun! jChaynumi kanqga!

Pedrumi tukukananta saludakun

12 Kriyig masiykuna, chiqapta kriyiq
masinchik  Silvanuwanmi * kay Kkartata
iskribimuni kusalata animakur masta kriyir
kawsanaykillapapaq. Chaqa Taytanchik
Dyus kusata munamashanchikrayku kusata

* 5:12 silvano nirqami intrachimanchikpis Silas nir.

yanapamanchik. Chayraykumi  chay
munashushanllaparayku, shachinakur ima
kawsankillapa. 13 Babiloniapi taq kriyiq
masinchikkuna, chaynulla Jesucristupaq

yachachitiy kriyishanrayku wamray Marcospismi
kaChamun saluduta gamkunapaq. Chaqa kay
Babiloniapi kriyigkunatapis qamkunata yupay,
Tayta Dyusqa akrasha paypa kagninkunana
kananllapapag.

14 Chaymi nishaykillapa: Uknikillapa
uknikillapa kusala rispituwan shumagqta
saludanakunkillapa. T Chaynulla Jesucristupi
kriyishaykillaparayku, kusala shumagqta
kawsanaykillapapagqmi  Taytanchik  Dyusqga
yanapashungallapa.

Chaynumi kanqa.

T 5:14 Kusala rispituwan shumagqta saludanakunkillapa nirqami
niyan, unaykuna muchanakur saludanakuq kashanrayku.

